
ஶ்ரீஶ்ரீநிவாஸஸ்தோத்ரம்

ௐ
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ௐ ஶ்ரீநிவாஸாய வித்³மஹே । லக்ஷ்மீவராய தீ⁴மஹி ।
தந்நோ விஷ்ணு: ப்ரசோத³யாத் ॥
ஶ்ரீநிவாஸம் ஸலக்ஷ்மீகம் வேங்கடாத்³ரிஶுபா⁴லயம் ।
ஸப்தாசலப்ரபா⁴ஸந்தம் லக்ஷ்மீகாந்தம் நமாம்யஹம் ॥ 1॥
ஆநந்த³நிலயாவாஸம் பரமாநந்த³விக்³ரஹம் ।
அசலாநந்த³ஸம்வர்த⁴ம் ஶ்ரீநிவாஸம் நமாம்யஹம் ॥ 2॥
ஸ்மிதாநநலயாநந்த³ம் காருண்யமயவீக்ஷிதம் ।
முக²தேஜோஜிதார்கம் தம் ஶ்ரீநிவாஸம் நமாம்யஹம் ॥ 3॥
பதிதாஶ்ரயபாதா³ப்³ஜம் ஶரணார்தி²க்ரு’பாகரம் ।
கராப⁴யப்ரத³ம் வந்தே³ஶ்ரீநிவாஸம் நமாம்யஹம் ॥ 4॥
ரோக³ஹம் வரத³ம் ஶாந்தம் ஆயுராரோக்³யவர்த⁴நம் ।
ப⁴வரோக³ப⁴யாபோஹம் ஶ்ரீநிவாஸம் நமாம்யஹம் ॥ 5॥
பத்³மாவதீபதிம் ஶ்ரீத³ம் மந:பத்³மஸுவாஸநம் ।
பத்³மநேத்ரவிமோக்தாரம் ஶ்ரீநிவாஸம் நமாம்யஹம் ॥ 6॥
ஸர்வாபீ⁴ஷ்டவராப்தம் தம் ஸர்வவ்யாபிபரார்த²கம் ।
ஸர்வபாபவிநாஶம் ஸம் ஶ்ரீநிவாஸம் நமாம்யஹம் ॥ 7॥
ஷட்ஶத்ருஸூத³நம் மாலம் த³ஹராத்மலயாவஹம் ।
கலிப்ரத்யக்ஷதை³வம் தம் ஶ்ரீநிவாஸம் நமாம்யஹம் ॥ 8॥
வஸுதா⁴தலவைகுண்ட²ம் வஸுதா⁴தநயாத⁴வம் ।
வஸுத³ம் வாஸுதே³வம் தம் ஶ்ரீநிவாஸம் நமாம்யஹம் ॥ 9॥

வேத³கு³ப்தமஹாஸாரம் வரஸப்தகி³ரீஶ்வரம் ।
வேங்கடேஶஸுநாமாநம் ஶ்ரீநிவாஸம் நமாம்யஹம் ॥ 10॥
நாகா³சலப்ரபா⁴வம் தம் ராக³நாக³கு³ருஸ்துதம் ।
த்யாக³ராஜக்ரு’திப்ரீதம் ஶ்ரீநிவாஸம் நமாம்யஹம் ॥ 11॥
ஸப்தஸ்வரப்ரியாராமம் ஸங்கீ³தஸ்வரபூஜிதம் ।
ஸ்வரராக³ஸுதா⁴மிஷ்டம் ஶ்ரீநிவாஸம் நமாம்யஹம் ॥ 12॥
மங்க³ளம் ஶ்ரீநிவாஸாய லக்ஷ்மீபாய ஸுமங்க³ளம் ।
த்யாக³ப்³ரஹ்மஸுகே³யாய புஷ்பார்சிதாய மங்க³ளம் ॥ 13॥
த்யாக³ராஜகு³ருஸ்வாமிஶிஷ்யாபுஷ்பாஸமர்பிதம் ।
ஶ்ரீநிவாஸஶுப⁴ஸ்தோத்ரம் கா³நீயம் ஸர்வமங்க³ளம் ॥ 14॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தம்
ஶ்ரீஶ்ரீநிவாஸஸ்தோத்ரம் கு³ரௌ ஸமர்பிதம் ।
ௐ ஶுப⁴மஸ்து ।

